
    "Nah tukshoon sakbang pi kkhaan aaishia
kba pungpyah shak lü, aninihe sun kkhyaang
mjü nakküta kdokya naaka thoong kkhaie ni. I
lü ni ti üng ta kah kkhyütaame nah jah läklama
phäh üng ni" ah ti ni.

     Abaraham-a jum-ei naak sun noh
Pangsiim-a saam naak sun ah läät phyäih
püi ni.

  Abaraham ah khokum 100 asuum üng
Sharah noh sangpyang mat ah sa naak peet ni. 

  Ahina hnashen sun Pangsiim noh Abaraham
ja Sharah üng ah jah peet vaia ah ng'aan-ei
naak khovei nghjook hnüh kki ni.

       Abaraham noh hnashen sun Ishak-a ah
ngming ah shui ni. Ishak sun khomhnüüp
kkhyet ah lo üng ta, Abaraham noh Pangsiim-
a kkhyühkhüta kba vun moih naak ah poh
peet ni. 

   Asunkona Pangsiim noh, "Kei,
Kkhyümhnam noh nah sakpa mat däk  keia
phäha am nah khyoh-ei kkia thoon lü dokyai
naak mjükküm kah nih pe kkhai ni" ah ti ni.

     Abaraham sun hnu da-a jäng mdei she ta
ksüüngkpyap üng ah kki ng'ook-ei kki to sun ah
hmuh ni. Anih noh asuna to sun ah sa Ishak-a
nghnün üng hmüiha ah kphuum ni. 

         Aksüün pi nghjook lo lü khomhnüüp-at
üng ta Pangsiim noh Abaraham sun ah saam lo
ni. Pangsiim noh Abaraham üng, "Kah ning
mhnuh naaka msuunga set lü nah mhlä naak
nah sa sän kah ve naaka müiha nah kphuum vai
ni" ah ti ni.

        Angooi üng ngooilam ksheta Abaraham
sun noh hjokkhah naak vai thing ja külake sun 
mshea kkhaana jah mtaih kki ni.

     Asunüng ah sa Ishak ja ah mpya xooi
nghngih jah seh püi lü Pangsiim noh ah mhnuh
naak  msuung su  ngkhyah lo kkie ni. 

         Abaraham noh ah sa sun ah hnim vaia
ksim sun ah kshet-ei ja ta, kkhaankho ngshä
noh anih sun ah mkhyoh ni. Asunüng
kkhaankho ngshä noh, "Hnashen käh
mhleemkbooi bä. Tuh nang sun Pangsiim nah
leishong kki ti sun kah kshing ni" ah ti ni. 

        Hmüih kpuum naak vaia hnün anih pha
üng ta, Abaraham noh hmüih kphuum naak
kkyäng ah shak ni. Asuna kkhaana thing pi ah
mshoon ni.

       Asunkona anih noh ah mhlä naak Ishak
sun yai lü hmüih kphuum kkyäng thinga
kkhaana ah phään ni.

   Anih seh naak u khomhnüüp kthum
anghjook lo üng ta anih seh naak hlü ua
msuung sun anih hmuh u ni. Asunüng
Abaraham noh ah mpya xooi üng, "Mshela mah
mah ahia anah ve u bä.

     Ishak-a dä msuunga set ni lü hjokkhah
naak kah nih poh vaai ma kkhai ni. Asun
ngpääng lo she kanih lo be kkhai ni" ah ti ni. 

               Abaraham noh Ishak üng hmüih
kphuum naaka shum-ei vai thing ah kkoh shak
ni. Ah pät noh pi ksim ja mei mpho naak vai
mei-k'eh jah kkot kki ni.

         Msuunga anih kaai naak lam su Ishak
noh, "Paai o, hmüiha nih kphuυm vai to ta hoa
ve kki ni" ti lü ah kthäh ni. Asunüng  Abaraham
noh, "Pangsiim ah pät kuung noh sijaang-ei lo
hnga kkhai ni" ah ti ni.

